
京兆府新栽蓮〈時為盩厔縣尉趨府作〉

作者：白居易

本作品收錄於《全唐詩/卷424》和《白氏長慶集/卷001》

污溝貯濁水，水上葉田田。

我來一長歎，知是東溪蓮。

下有青泥污，馨香無復全。

上有紅塵撲，顏色不得鮮。

物性猶如此，人事亦宜然。

託根非其所，不如遭棄捐。

昔在溪中日，花葉媚清漣。

今來不得地，顦顇府門前。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

